
Такое ўражанне, што суды
ў РБ заваленыя справамі аб
адміністрацыйных парушэн
нях. Найперш – у сувязі з не
зарэгістраванай арганізацы
яй “Малады фронт”. Не пас
пелі аціхнуць жарсці пасля
судоў у Нясвіжы і Салігорску,
якія скончыліся спагнаннем
вялікіх штрафаў, як пачаўся
суд у Баранавічах. Там судзілі
маладафронтаўца Яраслава
Грышчэню.  У  аўторак  яму
далі 930 тысяч рублёў штра
фу. Але галоўныя падзеі раз
гарнуліся напярэдадні, калі
спецназ  затрымаў  каля  бу
дынка суда некалькі дзясят
каў чалавек, у тым ліку двух
журналістаў. На большасць
затрыманых склалі пратако
лы ды выпусцілі, а вось Па
вел Севярынец, адзін з лідэ
раў  маладафронтаўцаў,  ат
рымаў  штраф  620  тысяч
рублёў  ды  яшчэ  17  сутак
арышту.  Яго  абвінавацілі  ў
арганізацыі мітынгу ў падт
рымку  Яраслава  Грышчэні
каля будынка суда. Гэта пер
шы выпадак у Беларусі, калі
згодна з новым Адміністра
цыйным кодэксам выносіцца
гэтулькі жорсткі прысуд (ра
ней  давалі  максімум  15  су
так). Але гэта не першы адмі
ністрацыйны прысуд, вынесе
ны за апошні час Севярынцу
–  маладому  палітыку,  які
толькі  нядаўна  вярнуўся  з
“хіміі”.

Тым часам, 12 верасня па
чаўся закрыты суд над маста
ком Алесем Пушкіным і Аляк

сеем  Янушэўскім.  Абодвум
далі па сем сутак. Яны былі
затрыманыя пры спробе пат
рапіць на Крапівенскае поле
пад  Воршай,  дзе  праходзіў
фэст  аўтарскай  песні.  Гэты
фэст  традыцыйна  право
дзіцца тут у гонар Аршанс
кай бітвы, што адбылася 8 ве
расня 1514 году. Неафіцыйна
гэтая  дата  адзначаецца  як
Дзень беларускай вайсковай
славы.  (У бітве пад Воршай
войскі  ВКЛ  ушчэнт  разбілі

маскоўскае войска).
Падыходы да Крапівенска

га  поля  былі  ачэпленыя
міліцыяй  на  той  падставе,
што ў полі, нібыта, знайшлі
снарады часоў Другой сус
ветнай вайны. Пушкіна і Яну
шэўскага абвінавацілі ў тым,
што выцягнулі чырвоназя
лёны сцяг з вакна аддзялення
міліцыі. Сваю віну Пушкін не
адмаўляў,  заявіўшы,  што
такім чынам адказаў уладам
“спектаклем на спектакль”.

Калі ўспомніць, што на па
чатку верасня спецназ арыш
таваў у Мінску гледачоў пас
таноўкі  Вольнага  тэатра  ў
адным з прыватных дамоў,  і
што падставай стаў, нібыта,
ананімны званок аб тым, што
памяшканне  замінаванае,
дык  трэба  прызнаць,  што
“спектаклі” ўладаў робяцца
ўсё больш аднастайнымі. Но
вае ў гэтым тэатры абсурду,

Грамадскія актывісты (злева направа) Крысціна Шацікава, Павел Севярынец і Зміцер Хведарук
каля будынка суда падчас працэсу над Яраславам Грышчэнем. Баранавічы, 10 верасня 2007 году.

ЦІ МОЖА АФІЦЫЙНЫ МІНСК ВЫСТАВІЦЬ
ТЭРЫТАРЫЯЛЬНЫЯ ПРЭТЭНЗІІ ДА СУСЕДЗЯЎ?
СТАНІСЛАЎ ШУШКЕВІЧ,
ПЕРШЫ КІРАЎНІК РЭСПУБЛІКІ БЕЛАРУСЬ:

“РАЗУМНАЯ ЎЛАДА НЕ ПАВІННА
РАБІЦЬ ТАКІХ ЗАХАДАЎ”

Я лічу, што разумная ўлада не павінна шукаць шляхі да та
кога  падыходу.  Можна  гаварыць,  што  пэўныя  рэгіёны
Польшчы, пэўныя рэгіёны Расеі, пэўныя рэгіёны Літвы больш
беларускія, чым адпаведна польскія, расейскія і літоўскія. Трэ
ба падысці так, каб польская меншасць не адчувала сябе дрэ
на ў Беларусі, ці беларуская меншасць — у Польшчы і гэтак
далей. А тэрытарыяльныя прэтэнзіі пярэчаць міжнародным
пагадненням, падпісаным Беларуссю. Яны пярэчаць здарова
му сэнсу. Паглядзіце, што зараз робіцца з Косава. (Фармаль
на – аўтаномны край на тэрыторыі Сербіі, у якім пераважае
албанскае насельніцтва – рэд.) Свет падзяліўся на дзве часткі
вакол гэтага пытання. Многа доказаў за тое, што Косава пав
інна быць самастойным, і не менш доказаў таго, што новай
дзяржавы не павінна быць. Я з гэтай праблемай сутыкнуўся і
многа гаварыў на гэтую тэму з сур’ёзнымі палітыкамі. І як ча
лавек, які лічыць, у пэўным сэнсе, Беларусь пакрыўджанай у
многіх адносінах, я б устрымаўся ад такіх захадаў. Таму што
нічога добрага яны тым беларусам, якія жывуць паза межамі
Беларусі, не прынясуць.

КАНСТАНЦІН, МЕНЕДЖЭР:

“ПРЭТЭНЗІІ МОГУЦЬ БЫЦЬ
З БОКУ СУСЕДЗЯЎ”

Мінск ніякіх тэрытарыяльных прэтэнзій ні да якіх суседзяў
выстаўляць не можа. Таму што гэтая краіна ніякага дачынен
ня да этнічных межаў беларусаў, ці да гістарычных межаў Вя
лікага Княства, на жаль, не мае. Больш лагічнымі выглядалі б
тэрытарыяльныя прэтэнзіі з боку суседзяў да Беларусі. На
ўгардукас (так літоўцы называюць Наваградак), Гомель... Пра
палякаў увогуле няма чаго казаць. Да гэтае пары беларускія
гарады носяць польскія назвы, уключна са сталіцай. І белару
сы гэтым задаволеныя цалкам. Той краіны, якая можа прэтэн
даваць на этнічныя межы беларускамоўных, такой краіны
сёння проста не існуе.

АЛЕСЬ МІХАЛЕВІЧ, ПАРТЫЯ БНФ:

“ВЫКЛЮЧАЦЬ НІЧОГА НЕЛЬГА”
Выключаць у гісторыі нічога нельга. Немагчыма. Пры цяпе

рашняй сітуацыі непарушнасці межаў у Еўропе гэта вельмі
цяжка сабе ўявіць. Але ніколі невядома, што будзе далей. На
прыклад, як будзе вырашана пытанне з Косава. Так што ў пер
спектыве гэта магчыма. Тым больш, я абсалютна перакананы,
што Расея, як любая імперыя, рана ці позна перастане існа
ваць.

ЮРАСЬ, СТУДЭНТ:

“У БУДУЧЫНІ ДАВЯДЗЕЦЦА
СТАВІЦЬ ТАКОЕ ПЫТАННЕ”

Пакуль будзе жыць беларуская нацыя – да тае пары будзе
жыць  памяць  пра  старадаўнія  беларускія  межы.  І  ніколі
Вільня для беларусаў не стане Вільнюсам. Як і Смаленск з Бе

ластокам не будуць успрымацца як гістарычна не беларускія.
Таму ў будучыні нармальным беларускім палітыкам, магчыма,
у межах Еўрасаюза, але давядзецца ставіць гэтае пытанне.

МІКОЛА СТАТКЕВІЧ, ПАЛІТЫК:

“РЭЖЫМ ЗДОЛЬНЫ
НА НЕАДЭКВАТНЫЯ КРОКІ”

Безумоўна, тэрытарыяльныя прэтэнзіі з боку ўладаў РБ
цалкам магчымыя. Таму што бедныя, аўтарытарныя, недэмак
ратычныя рэжымы, яны непрадказальныя. Яны здольныя на
самыя неадэкватныя крокі. Вазьміце прыклад Паўночнай
Карэі. Дзеля таго, каб выбіць некалькі дзясяткаў тысяч тон
нафтапрадуктаў і некалькі тысяч тон рысу, яны гатовыя шан
тажаваць увесь свет ядзернай бомбай. Так і сённяшняя бела
руская ўлада. Як толькі скончыцца, а яна ўжо сканчаецца, ха
лява за кошт танных нафты і газа, без чаго наш калгас не
можа, безумоўна, існаваць, дык улады пачнуць красці чужую
сыравіну, падманваць, крыўдаваць на суседа. А потым, як бу
дуць злоўленыя за руку, альбо ім не пададуць міласціну, дык
будуць казаць: вось, маўляў, яны нам самі завінаваціліся, бо
яны ў нас Смаленск забралі. А гэтым – фігу, бо Вільню ў нас
адрэзалі з Беластокам. І гэтак далей. Я ўпэўнены, што мы гэта
ўсё пачуем. Зянон Пазьняк будзе адпачываць.

ВОЛЬГА, НАСТАЎНІЦА:

“УЯВІЦЬ САБЕ ТАКОЕ СМЕШНА”
Гэта можа быць адно толькі на ўзроўні балбатні на мітын

гах. Але не на афіцыйным дзяржаўным узроўні. Бо толькі
ўявіць гэтую сітуацыю – і адразу становіцца смешна. Ці Бела
русь выставіць свой ультыматум краінам Еўрасаюзу? Ці —
сваёй саюзніцы Расеі? Уяўляю, колькі будзе смеху па абодва
бакі гэтай “прыфрантавой мяжы”.

ВАЛЯНЦІН АКУДОВІЧ, ФІЛОСАФ:

“ЗБЛЕФАВАЦЬ МІНСК МОЖА”
Пачнем з таго, што гістарычны час – вялікі час. І ніхто з нас

наперад не можа ведаць, якая будзе роля і месца Беларусі,
скажам, праз пяцьдзясят гадоў. І ці ўрад тае Беларусі не зга
дае сваё гістарычнае мінулае дзеля ўмацавання сваёй пазіцыі
ў той далёкай сучаснасці або з нейкімі іншымі мэтамі. Што да
сённяшняй сітуацыі, то пытанне тэрытарыяльных прэтэнзіяў
у Еўропе, як быццам, было канчаткова знятае тым знакамі
тым Хельсінскім пагадненнем, калі ўсе кіраўнікі дзяржаваў
падпісалі пэўныя дакументы аб тым, што тэрытарыяльных пы
танняў у Еўропе ніхто ні да кога не будзе прад’яўляць. Праў
да, распад Савецкага Саюзу гэтае Хельсінскае пагадненне
цалкам абясцэніў. Усе тады былі задаволеныя, што імперыя
зла рассыпаецца. Так што, пагадненні пагадненнямі, а ў гісто
рыі ўсё можа быць. Але сёння, хутчэй за ўсё, ніводны сур’ёз
ны палітык не выступіць з тэрытарыяльнымі прэтэнзіямі. Гэта
тычыцца тым больш Беларусі. Беларусі ў сённяшняй сітуацыі
толькі не хапала канфлікту сусветнага маштабу. Хаця, я не
выключаю, што зблефаваць на гэтым, дзеля нейкіх мэтаў, аф
іцыйны Мінск можа. Калі будзе крытычная сітуацыя, калі сіту
ацыя будзе для ўлады пагаршацца, то на гэтую карту яна
можа паставіць. Але не ўсур’ёз. Нельга разлічваць на тое, што
нехта штосці аддасць. Тэарэтычную магчымасць я б не вык
лючаў, але гэта малаверагодна.

Суседзі

Як заявіў прэзідэнт Украіны Віктар Юшчанка, тры ключа
выя асобы, якія “больш за ўсё патрэбныя следству” ў справе аб
яго атручэнні, зараз хаваюцца ў Расеі. У той самы час, павод
ле кіраўніка ўкраінскай дзяржавы, яшчэ не атрыманы адказ
ад расейскага прэзідэнта Ўладзіміра Пуціна, якога Юшчанка
асабіста прасіў дапамагчы ў расследаванні. “Адказу няма” –
сказаў прэзідэнт Украіны на прэсканферэнцыі ў Днепрапят
роўску ў аўторак.

Ён таксама даў зразумець, што да атручэння датычныя ра
сейскія ўлады. Калі яго запыталі, ці стаіць за тымі трыма клю
чавымі асобамі пэўная арганізацыя, украінскі прэзідэнт адка
заў: “Гэта не было прыватнай ініцыятывай”.

Паводле інфармацыі газеты «КоммерсантЪУкраина», экс
пертызай украінскага Інстытута экагігіены і таксікалогіі выяў
лена, што дыяксін, які вырабляецца ў Велікабрытаніі і ЗША, у
выпадку з Віктарам Юшчанкам не ўжываўся. У той жа час у
Генпракуратуры Ўкраіны дагэтуль не атрымалі для эксперты
зы ўзоры расейскай вытворчасці. Між тым, паводле словаў
Юшчанкі, ёсць толькі тры лабараторыі ў свеце, дзе вырабля
ецца гэтая атрута.

Згодна з афіцыйнай версіяй, Юшчанка быў атручаны дыяк
сінам увосень 2004 году, падчас кампаніі выбараў прэзідэнта
Ўкраіны.

Пасля нядаўняй трагічнай смерці былога афіцэра ФСБ
Аляксандра Літвіненкі ў Лондане ў выніку атручэння радые
актыўным палоніем гэта другі выпадак, калі моцны цень па
дазрэння ў злачынстве падае на Расею.

Паводле ўкраінскіх СМІ

РАСЕЙСКІ ДЫЯКСІН ДЛЯ
ПРЭЗІДЭНТА ЎКРАІНЫ

11 верасня адбылося развітанне з апошнім камандзірам
УПА (Украінскай паўстанцкай арміі) генералхарунжым Васі
лём Кукам, які памёр у Кіеве ва ўзросце 90гадоў. У цыры
моніі развітання з ім, якая пачалася ў сталіцы Ўкраіны і пра
цягвалася ў львоўскім саборы святога Юра, удзельнічалі каля
100 тысяч чалавек (па іншых звестках – каля паўмільёна). Тру
на з целам нябожчыка на некаторы час была ўсталявана ля
помніка Сцяпану Бандэру.

Пахаваны Васіль Кук у ягоным родным сяле Красне, каля
мемарыяла воінам УПА.

Украінская паўстанцкая армія была ўтворана ў 1941м год
зе паводле загаду ўрада Ўкраінскай народнай рэспублікі (УНР)
на эміграцыі. УПА змагалася на тэрыторыі Заходняй Украіны
як  з  немцамі,  гэтак  і  з  савецкімі  партызанамі,  а  таксама
польскай Арміяй краёвай.

РАЗВІТАННЕ З КАМАНДЗІРАМ

ВЕРАСНЁЎСКІЯ БІТВЫ
СУСЕДЗІ АДВАРОЧВАЮЦЦА АД БЕЛАРУСІ

бадай, тое, што гледачоў хат
няга спектаклю з ліку школь
нікаў  пачалі  выклікаць  на
размовы ў КДБ.

Тым  часам,  за  гэтымі
бітвамі  ды  бойкамі,  так  бы
мовіць, мясцовага значэння
незалежная  прэса  неяк
амаль не заўважыла прысуд
у крымінальнай справе Анд
рэя Клімава. Яго асудзілі на
закрытым  працэсе  ў  Цэнт
ральным  судзе  Мінска  да
двух гадоў строгага рэжыму
за  распаўсюджванне  праз
інтэрнэт  заклікаў  супраць
дзейнай улады. Прысуд быў
вынесены яшчэ 1 жніўня, але
дзіўным чынам вядома аб гэ
тым стала толькі 7га верас
ня!

Былому дэпутату Вярхоў
нага савету Беларусі Клімаву,
які выступіў некалі з  ініцыя
тывай імпічменту прэзідэнта,
давядзецца  адседзець  ужо
другі турэмны тэрмін. Пер
шым разам ён быў фармаль
на  асуджаны  як  прадпры
мальнік, нібыта за парушэнні
пры  будаўніцтве  шматква
тэрнага жылога дому. Новы
прысуд мае адкрыта палітыч
ны характар. Праўда, на ад
ным  з  расейскіх  сайтаў  на
пісалі,  што  Клімаў  сядзіць,
нібыта, не за палітыку, а праз
уласнае глупства. Маўляў, на
пісаў нешта не тое пра Казу
ліна ды Беразоўскага і мена

віта гэтым прыцягнуў увагу
пракуратуры і КДБ... Лёс ча
лавека, як бачым, абыякавы
не толькі ўладам, але й нека
торым незалежным журналі
стам.

Прысуд Клімаву, прысуды
маладафронтаўцам асудзілі
Еўрасаюз і ЗША. Там далі зра
зумець, што пакуль Беларусь
не павернецца да дэмакра
тыі, з яе кіраўніцтвам няма
аб чым размаўляць. А тым ча
сам  новыя  члены  ЕС  –
Польшча, Латвія, Літва ў су
вязі з уступленнем у Шэнген
скую зону (дзе можна ванд
раваць без памежнага кант
ролю)  увялі  новыя,  больш
жорсткія правілы атрымання
візаў на ўезд у гэтыя краіны
для  грамадзянаў  Беларусі.
Каштаваць шэнгенская віза
будзе  60  еўра  для  ўсіх  без
выключэння і, каб атрымаць
яе, трэба будзе ўладкаваць
шмат фармальнасцяў. Пакуль
жа сотні, калі не тысячы про
стых людзей вымушаныя цэ
лымі днямі стаяць у чэргах у
пасольствы па аднаразовыя
візы. Карціны, якія можна на
зіраць у тых чэргах, нагадва
юць  часам  бойкі.  І  клянуць
пры  гэтым  беларускія  гра
мадзяне зусім не кіраўніцтва
РБ, як, мабыць, спадзяваліся ў
ЕС, а ўсіх еўрачыноўнікаў ра
зам з еўрапейскай дэмакра
тыяй.

Аглядальнік

Па  звестках,  атрыманах
Беларускім Хельсінскім камі
тэтам,  у  школах  Савецкага
раёну  г.  Гомеля  прафкамы
збіраюць з настаўнікаў гро
шы за суботнік, які, быццам
бы, адбыўся 18 жніўня. Цікава
тое,  што  ў  гэты  перыяд  на
стаўнікі былі ў законным ад
пачынку, шмат хто з іх наогул
знаходзіўся паза мажамі го
рада  і  фізічна  не  мог  пры
няць удзел у суботніку, але
грошы яны ўсё адно павінны
плаціць. А, як вядома, пасля
адпачынку  ў  настаўнікаў,  і
без таго людзей не вельмі ба

гатых,  грошай  не  вельмі
шмат. А тут яшчэ сваіх дзя
цей трэба ў школы адпраў
ляць  і набываць пры гэтым
школьную форму, якая такса
ма не вельмі танная… Пры
тым займаюцца “выманнем”
грошаў у настаўнікаў прафса
юзы, якія, у прынцыпе, павін
ны іх абараняць.

Тое ж самае адбываецца і
ў  школах  другіх  раёнаў  Го
меля. Толькі там прызначылі
іншыя даты гэтага міфічнага
суботніка.

Алесь Старшыня

Нам пішуць

ГРОШЫ ЗА МІФЫ

Заканчэнне. Пачатак на
стар. 1.

Віктар Юшчанка да і пасля атручэння.

“ВАШЫВЫЯ БЛОХІ” ЦІ СЯРЭДНІ КЛАС?
УЛАДА ХОЧА ЗНІШЧЫЦЬ ПРАДПРЫМАЛЬНІЦТВА

Прадпрымальнікі выйшлі
на  плошчу.  Пакуль  гэта  не
бунт, а ўсяго толькі мітынг.
Улады Мінска дазволілі пра
весці  мерапрыемства  на
“пляцоўцы для сабак” – плош
чы  Бангалор.  Мерапрыем
ства адбылося ў панядзелак,
паколькі большасць рэчавых
рынкаў у гэты дзень зачыне
на.  Мэта  арганізатараў:
“звярнуць  увагу  ўладаў  на
праблемы  індывідуальных
прадпрымальнікаў і асобаў,
якія працуюць у найму”.

Здавалася б, сама па сабе
падзея – ніякая не навіна. Не
ўпершыню беларускія прадп
рымальнікі мітынгуюць. І ўсё
ж такі, цяперашняя акцыя ад
рознівалася ад папярэдніх.
Таму што прадпрымальнікаў
загналі ў кут, і цяпер ім трэба
альбо  стаяць  да  апошняга,
альбо знікнуць як клас.

Справа ў тым, што станов
ішча прадпрымальнікаў знач
на пагоршылася пасля прын
цяцця прэзідэнцкіх указаў №
302 і № 760. Згодна з указам
№ 302, індывідуальныя прадп
рымальнікі  павінны  ства
рыць унітарныя прадпрыем
ствы. Гэта значыць, яны паві
нны стаць юрыдычнымі асо
бамі, мець юрыдычныя адра
сы, праводзіць усе фінанса
выя аперацыі праз безнаяўны
разлік, весці складаны бух
галтарскі ўлік, запаўняць на
кладныя на ўсе тавары і г.д.

Яшчэ да падпісання гэтага
ўказу многія эксперты адзна
чалі, што ў выпадку яго пры
няцця работа дробных прад
прымальнікаў  перастане
быць рэнтабельнай – страты,
якія яны панясуць, дзейніча
ючы ў якасці камерцыйных
фірмаў, імгненна прывядуць
іх  да  банкруцтва.  Паводле
словаў лідэра прадпрымальн
ікаў Анатоля Шумчанкі, пра
нежыццяздольнасць  указа
сведчыць наступны факт: у
сталіцы  на  сённяшні  дзень
прайшлі перарэгістрацыю ў
якасці  юрыдычнай  асобы
толькі 14 прадпрымальнікаў.
Нагадаем,  што  ў  Беларусі
сёння працуе каля 200 тысяч
дробных прадпрымальнікаў. І
наймаюць  яны  яшчэ  прык
ладна 300 тысяч работнікаў.

Гэтую лічбу мы прыводзім

таксама  не  выпадкова.  Па
водле другога “праблемнага”
ўказу пад нумарам 760, ад 1
студзеня 2008 году індывіду
альныя прадпрымальнікі не
змогуць прыцягваць да пра
цы найманых работнікаў, за
выключэннем  блізкіх  свая
коў.  То  бок,  пераважная
колькасць найманых работн
ікаў, якія сёння працуюць на
індывідуальных  прадпры
мальнікаў, проста страцяць
працу.

Навошта ўладам павяліч
ваць армію беспрацоўных?
Навошта губляць падатковыя
набыткі?  Індывідуальныя
прадпрымальнікі  плацяць
дзяржаве падаткаў больш за
мільярд даляраў штогод.

Відаць, справа тут у ідэала
гічнай нянавісці. Улада, най
перш у асобе кіраўніка дзяр
жавы, ненавідзіць прыватную
ўласнасць і згодная мірыцца
з ёй толькі ў выпадку скрай
няй неабходнасці. Прадпры
мальнікі  для  гэтай  улады  –
спекулянты,  фарцоўшчыкі,

“вашывыя блохі”.
Цяперашняй уладзе ў Бе

ларусі не патрэбна вялікая
маса людзей, у якіх ёсць хоць
нешта  сваё  –  свой  капітал,
напрыклад,  хай  невялічкі.
Чаму?  Ды  таму,  што  з  такіх
людзей з цягам часу вырастае
той  самы  сярэдні  клас,  які
патрабуе ўсялякіх там рэфор
маў  і лібералізацыі грамад
ства. Камандаваць рабочымі
ці настаўнікамі з дапамогай
працоўных кантрактаў куды
прасцей, чым незалежнымі,
ініцыятыўнымі прыватнымі
прадпрымальнікамі. А таму
трэба  іх загнаць назад – на
заводы і ў канторы, пагалоў
на пасадзіўшы на кантракты.
Вось логіка ўлады.

І  яна  ўпарта  праводзіць
гэтую палітыку. Пра дракоў
наўскія  законы  і  падзакон
ныя  акты,  скіраваныя  суп
раць  развіццяў  ў  Беларусі
малога  і сярэдняга бізнесу,
можна  напісаць  асобную
кнігу. Шчыра кажучы, часам
здзіўляешся  –  як  у  нашай

краіне ўвогуле існуюць прад
прымальніцтва  і  прадпры
мальнікі? Як у старым анек
доце  –  хіба  што  дустам  не
спрабавалі труціць!

І  вось  цяпер  прадпры
мальнікі  выйшлі  на  вуліцу.
Дакладней,  пакуль  што  на
плошчу Бангалор. Калі  ім не
ўдасца дамагчыся скасавання
ці хоць бы змякчэння ўказаў
№№ 302 і 760, дзяржава кан
чаткова загоніць іх у пастку.
Прадпрымальнікі гэта разу
меюць,  і гатовыя ісці далей,
баронячы свае інтарэсы.

Яны  маюць  намер  пра
весці  2  кастрычніка  аднад
зённую папераджальную за
бастоўку  па  ўсёй  Беларусі.
Такое рашэнне прынятае на
ўстаноўчай  канферэнцыі
грамадскага аб’яднання «За
свабоднае развіццё прадпры
мальніцтва», якая адбылася
10 верасня ў Мінску.

Калі ўлады зноў не прыс
лухаюцца  да  меркавання
прадпрымальнікаў, 1 лістапа
да яны наважаныя пачаць бе
стэрміновую забастоўку, з ад
мовай ад выплаты падаткаў.
Ці ўдасца ім дасягнуць поспе
ху?  Гэта  залежыць  ад  таго,
наколькі яны будуць актыў
нымі.

Бо калі ўявіць, што на вул
іцы  выйдуць  усе  200  тысяч
прадпрымальнікаў і яшчэ 300
тысяч найманых імі работні
каў,  гэта  будзе  сіла,  з  якой
улада змушаная будзе лічыц
ца.

Пакуль, праўда, падобнай
актыўнасці не назіраецца –
той самы мітынг на Бангало
ры сабраў усяго каля тысячы
чалавек. Так што, калі боль
шасць збіраецца, як і раней,
адседжвацца за спінамі сваіх
таварышаўактывістаў, дык
любыя акцыі пратэсту асуд
жаныя  на  правал.  Гэтак  не
аднойчы  здаралася  раней.
Але  ніколі  пагроза  самому
існаванню прадпрымальнікаў
яшчэ не была гэтулькі рэаль
най. Таму, магчыма, гэта да
дасць  ім  зараз  рашучасці.
Прадпрымальнікам ёсць што
губляць, акрамя сваіх ланцу
гоў.

Улад Самойлаў

На мітынгу прадпрымальнікаў. Мінск, 10 верасня 2007 году.

УСЕБЕЛАРУСКАЯ ПАТЭЛЬНЯ
КАТАСТРОФА, ЯКАЯ ЗАЎСЁДЫ ПОБАЧ З ТАБОЙ

Вакол пабудовы АЭС у Бе
ларусі  разгортваецца  ба
рацьба. Адныя чыноўнікі зак
лікаюць  узвесці  атамную
электрастанцыю як мага хут
чэй, іншыя, наадварот, раяць
не спяшацца.

Яшчэ гадоў 10 таму цяжка
ўявіць сабе, каб ідэя пабудо
вы АЭС у пацярпелай ад чар
нобыльскай катастрофы Бе
ларусі магла нават абмярко
ўвацца ўсур’ёз. Аднак пасля
таго, як грамадства пагрузі
лася ў палітычную летаргію,
усе большменш значныя ра
шэнні  кіраўніцтва  краіны
прымае павалюнтарысцку –
як яму захочацца.

Праўда, да думкі пра АЭС
беларусаў падводзілі пасту
пова. Спачатку ў афіцыйных
СМІ з’явіліся меркаванні на
вукоўцаў, якія спакваля пера
конвалі  ў  тым,  што  без
“мірнага атаму” мы не абый
дземся. Пасля гэтая тэма па
чала ўздымацца ў выступах
чыноўнікаў. І нарэшце Аляк
сандр  Лукашэнка  абвесціў:
рашэнне прынятае, будуем
АЭС!

Да таго ж, кіраўнік краіны
па завядзёнцы загадаў максі
мальна скараціць выдаткі  і
тэрміны будаўніцтва. Нібыта
гутарка ідзе пра чарговы ля
довы палац.

Спачатку ўсе гукнулі ў ад
каз: “Слухаемся!” Аднак пасту
пова энтузіязм знік. Нават у
некаторых міністэрствах яго
паменела. Пару тыдняў таму
загадчык  упраўлення
міністэрства  энергетыкі
Уладзімір  Баброў  заявіў  на
прэсканферэнцыі, што пер
шы  блок  АЭС  можа  быць
уведзены ў эксплуатацыю не
раней за 2015 год (а рэальна
– у 2017м).

Больш  за  тое,  з’явіліся
сумневы, што Беларусь на
огул у стане пабудаваць АЭС
выключна  ўласнымі  сіламі.
Таму Баброў асцярожна агу
чыў думку пра верагодную
кааперацыю ў гэтай справе з
суседнімі краінамі.

Але днямі атамнае лобі пе
райшло  ў  наступ.  Намеснік
старшыні прэзідыюма Нацыя
нальнай  акадэміі  навук
Уладзімір Цімашпольскі закл

ікаў  як  мага  хутчэй  прыс
тупіць да будаўніцтва АЭС. Ён
патлумачыў  гэта  тым,  што
сусветныя кошты на ўзвяд
зенне атамных блокаў няс
пынна падвышаюцца. Таму,
каб зэканоміць, Беларусі трэ
ба спяшацца.

Цімашпольскі заявіў, што
месца пад будучую АЭС ужо
вызначанае на 90%. Гэта тая
самая Краснапалянская пля
цоўка, якую фактычна забра
каваў Праматамнагляд Бела
русі зза нізкай якасці грун
ту. Але намесніка кіраўніка
Нацыянальнай акадэміі на
вук  гэта  не  бянтэжыць.  Ён
лічыць,  што  гэта  прывядзе
толькі да падвышэння кошту
будаўніцтва – прыкладна на
чвэрць.

Цікава:  у  адным  месцы
Цімашпольскі заклікае буда
ваць хутчэй, каб быць ашчад

нымі, і тут жа гатовы змарна
ваць, прынамсі, паўмільярда
даляраў замест таго, каб па
шукаць  больш  прыдатную
пляцоўку для АЭС. Пра небяс
пеку і верагодную шкоду, звя
заную з магчымымі наступ
ствамі такога рашэння, ён не
згадвае наогул.

Паводле Цімашпольскага,
у Беларусі наогул “неспры
яльны грунт для любога бу
дынку”. Нармальны чалавек з
гэтага зробіць выснову, што
ўзвядзенне АЭС у такіх умо
вах наўрад ці разумнае. Ад
нак намеснік старшыні прэз
ідыюму Нацыянальнай ака
дэміі навук, прызнаючы, што
абраная “на 90%” пляцоўка
менш бяспечная, чым, прык
ладам, тая, на якой збіраюцца
будаваць атамную электрас
танцыю ў Балгарыі, усё адно
патрабуе : “Хутчэй, хутчэй!”

У звязку з гэтым згадваец
ца нядаўняя онлайнканфе
рэнцыя Святланы Алексіевіч
на сайце Радыё Свабода. Зна
камітая пісьменніца зазначы
ла: “Што такое атамная стан
цыя? Гэта высокія тэхналогіі.
Грошы забяспечваюцца ва
лютным запасам. Высокія тэх
налогіі павінны быць забяс
печаны прынамсі свядомай
палітычнай уладай, тэхналаг
ічнай  культурай,  кадрамі,
падрыхтоўкай масавай свя
домасці...

У Чарнобылі людзі праца
валі і жартавалі: наша патэль
ня,  наш  рондлік...  За  гэтым
жаргонам  стаяла  розніца,
разрыў між сучасным чалаве
кам і гэтымі новымі тэхнало
гіямі. У выходныя яны ехалі
да  сваіх  маці  і  працавалі
вілкамі  і  рыдлёўкамі  на  га
родзе,  а  потым  вярталіся  і
разважалі  гэтаксама  —  па
тэльня, націснем тую кнопку,
тую...

Беларусь сёння апынулася
на тэхналагічных задворках,
трэба  сабе  шчыра  гэта
ўявіць  —  мы  ж  не  можам
даць свету канкурэнтаздоль
ныя кампутары, фатаапараты
— у лепшым выпадку «Мілав
іца»  можа  станікі  прадаць,
дый то дзякуючы таму, што
гэта  натуральная  бавоўна,
альбо драўляную мэблю нем
цы ў нас, нібыта, купляюць,
зробленую з чыстага дрэва,
але паводле іхніх узораў...  І
побач з гэтым такая  ідэя —
гэта яшчэ раз сведчыць пра
безадказнасьць улады і пра
тое, што ўрок Чарнобыля не
прачытаны”.

Да  гэтага  можна  дадаць
хіба адно пытанне: ці вартая
гульня  рызыкі?  Напачатку
сцвярджалася, што будучая
АЭС  забяспечыць  каля  25
працэнтаў  энергетычных
патрэбаў Беларусі. Потым гэ
тая лічба паменшылася да 20
працэнтаў, а цяпер ужо гу
тарка  ідзе пра “не меней за
10 працэнтаў”. Такім чынам,
кардынальна  сітуацыю  ў
энергетычнай галіне краіны
АЭС не зменіць. А вось маг
чымая катастрофа будзе заў
сёды побач з намі.

Валеры Філін

«Чарнобыльскі шлях»-2007. Мінск, фота з архіву.

РАЗМОВА ПРАЗ КАЛЮЧЫ ДРОТ Саюздрук
АЛЬБО “НА ГЕНЕРАЛА МУРАВЬЁВА Р-РАВНЯЙСЬ!”

Як робяцца хваліНАШЫЕМ МОРА СЦЯГОЎ
АЛЬБО ПАСВЕДЧАННЕ ДЛЯ БЕЛАРУСАЎ

11га верасня ў перадачы
“Ранішняя Свабода” журналі
стка Алена Радкевіч абмярко
ўвала  з  Тацянай  Процька,
старшынёй Хельсінскага кам
ітэта, апошнія шматлікія суды
над удзельнікамі маладзёвых
дэмакратычных арганізацый.
Спадарыня Процька стомле
ным голасам адзначыла, што
ў дзеяннях улады няма нічо
га новага, але дасталося і ма
ладым змагарам. Правааба
ронца  ўсумнілася,  што  тыя
маладзёны маюць якуюсь ак
рэсленую мэту сваіх дзеян
няў.  Навошта  правакаваць
улады, калі рэакцыя іх загад
зя вядомая? Алена Радкевіч
завершыла  гутарку  запра
шэннем да слухачоў радыё,
каб тыя адказалі на гэтае пы

танне. І я, як слухач, таксама
хачу ўключыцца ў дыскусію.
На  мой  погляд,  найлепшай
праявай салідарнасці з тымі
змагарамі, хто ўжо сядзіць у
турмах, было б правесці хоць
адну талковую паспяховую
акцыю, якая б не закончыла
ся затрыманнямі ды пакаран
нямі.

Калі забіраюць за белчыр
вонабелыя  сцягі,  давайце
прыхаваем  іх  да  лепшых
часоў, а нашыем мора сцягоў
са старажытнымі гербамі га
радоў і ўздымем іх каля по
мніка Ўсяславу Чарадзею ці
на  юбілеі  Мінска.  А  можна
яшчэ напісаць лозунгі “Прыв
ітанне, Еўропа”, “Мы хочам у
Еўропу”  і  прыйсці  на  адк
рыццё гасцініцы ў Мінску. А

можна яшчэ падаць заяўкі  і
дзенебудзь у Серабранцы ці
Курасоўшчыне  ці  ў  Малад
зечне ці ў Стоўбцах правесці
свята з нагоды юбілея Коласа
і Купалы. Забараніць такое
нават гэтым уладам было б
складана.

Я,  вядома,  слухаю  не
толькі  наша  беларускае
радыё.  Хочацца  ж  ведаць,
што  робіцца  ў  свеце.  Ды  й
каб было з чым параўнаць. І
вось якія цікавосткі я пачуў
на мінулым тыдні. У польскай
перадачы на Літоўскім радыё
распавялі пра “карту паляка”
(пасведчанне), якую Польшча
будзе выдаваць грамадзянам
іншых дзяржаваў, што наза
вуць сябе палякамі. Нашыя
радыёстанцыі гэты факт абм

інулі. А дарэмна. Тут ёсць пра
што паразважаць. Альбо гэта
праява рэваншызму (маўляў,
яны  ж  нашых  грамадзянаў
пакрадуць), альбо якраз цыв
ілізаванае вырашэнне праб
лемы,  калі  бацькаўшчына
клапоціцца  пра  ўсіх  сваіх
дзетак. І, як спецыяльна, пра
гучала на расейскай “Свабод
зе” перадача Сяргея Жарков
іча “Колдовская сила”. Аўтар
паехаў у ваколіцы Невеля (а
гэта беларускарасейскае па
межжа) і запісаў там бабулек
шаптух. Як гаварылі тыя ба
булькі! Заслухаешся. І галоў
нае, чыста панашаму. Калі ж
і Беларусь увядзе хаця б не
“карты”, а якія карцялюшкі
для сваіх землякоў за мяжой?

Сяржук Вітушка

Падобна  на  тое,  што  ўсе
размовы  пра  разумнае  ра
шэнне ў адносінах да будын
каў мінскага кляштара бер
нардынцаў былі звычайнай
адгаворкай уладаў. Сваё ра
шэнне будаваць у старажыт
ных  мурах  гатэль  яны  мя
няць не збіраюцца. Пра гэта
піша “Народная газета”.

“В веке ХХI за столичным
домом по адресу ул.Кирилла и
Мефодия, 8 намерены постро-
ить торговый комплекс, а со-
седний дом, в котором раньше
размещалась гауптвахта по-
жарной службы, переделать
под гостиницу. Однако эти
планы осуществятся лишь
после того, как археологи за-
вершат свою работу по изуче-
нию культурного слоя на пред-
полагаемой территории
строительства... Мы немно-
го забежали вперед и попроси-
ли руководителя раскопок
Юрия Колосовского расска-
зать о некоторых предвари-
тельных результатах.(...)

XII век. Тогда Верхний город
только заселялся и представ-
лял собой торгово-ремеслен-
ный посад. Археологи вскрыли
часть бревенчатой построй-
ки этого периода. Нашли
бронзовую фибулу (застежку
для одежды), пуговицы, костя-

ной гребень и бытовую кера-
мику. Но самая уникальная на-
ходка — гирька-разновес, ко-
торой пользовались торгов-
цы. Обычно такие находят в
захоронениях купцов. Эти
гирьки появились в конце Х
века и были распространены
как раз до XII”.

Пасля самай спусташаль
най вайны у бернардынскіх
мурах яшчэ знаходзяць рэчы
ХІІ стагоддзя! Што там зной
дуць нашчадкі пасля “рэкан
струкцыі”  ХХІ  стагоддзя  –
можна толькі здагадвацца...

Чым  абярнуўся  для  гра
мадзянаў Беларусі іх геапал
ітычны выбар, можна доўга
не пералічваць. Дастаткова
зірнуць на чэргі каля нямец
кага і літоўскага пасольстваў.
Але асабліва пацярпелі тыя
жыхары  Беларусі,  якія  жы
вуць каля самой Еўропы. Пра
гэта матэрыял газеты “Совет
ская Белоруссия”.

“Не доезжая до Лынтупов
километров 25, на террито-
рии Камайского сельсовета
есть любопытнейшее место,
где граница проходит по же-
лезной дороге, разделившей бе-
лорусскую деревню Гадутишки
и литовскую Адутишкис. Сра-
зу после того как бывшие со-
ветские республики стали су-

веренными странами, мест-
ные жители втихаря продол-
жали бегать к зарубежным
родственникам, а закадычные
друзья, оказавшиеся волею су-
деб гражданами разных госу-
дарств, на глазах у погранич-
ников обменивались рукопо-
жатиями над натянутой
желтой полиэтиленовой лен-
той и расходились в разные
стороны. Металлическая
сетка в человеческий рост по-
явилась там позже. (...)

Кому позволяют здоровье и
достаток, навещают друг
друга, обмениваются SIM–кар-
тами мобильных телефонов,
чтобы дешевле было разгова-
ривать. У кого нет такой воз-
можности, дожидаются тем-
ноты, подходят к сетке и пе-
рекрикиваются до тех пор,
пока не появятся погранични-
ки.

— Это настоящая траге-
дия! Ведь именно так общает-
ся моя знакомая с родной сес-
трой, — рассказывает быв-
ший начальник местной же-
лезнодорожной станции, а
нынче пенсионерка Раиса Чеба-
нова”.

Сваякі, якія размаўляюць
праз дрот. Лепшай ілюстрацыі
да вядомага выслоўя пра Бе
ларусь  у  “цэнтры  Еўропы”

цяжка прыдумаць.
Асабліва  парадаваў  на

мінулым тыдні першы сакра
тар Мінскага гарадскога вы
канкама БРСМ Вадзім Гігін,
які ў інтэрв’ю “Знамени Юно
сти” распавёў пр сваіх улюбё
ных  гістарычных  персана
жаў.

“-- Может, несколько не-
стандартный выбор, но мне
всегда импонировал виленский
генерал-губернатор Михаил
Николаевич Муравьев, кото-
рый больше известен тем,
что подавил восстание 1863
года. Но я хорошо изучил его
биографию. Это удивитель-
ный человек, администратор,
управленец, который может
служить примером для любого
государственного деятеля”.

Ну,  чаму  ж  “можа”?
Мураўёўвешальнік  даўно
служыць прыкладам. Ледзь
не для ўсёй ідэалагічнай вер
тыкалі РБ. Што праўда, пакуль
не вешаюць. Але, гледзячы на
дынаміку апошніх арыштаў,
жаданне такое ёсць.  “Наша
Ніва” вельмі абурылася сло
вамі бээрэсэмаўца. На маю ж
думку, яму трэба сказаць дзя
куй. За шчырасць.

Алесь Канюціч

Невядомая
Беларусь

Фотафакт

DOLCE FAR NIENTE Стрэмкі
«САЛОДКАЕ НЕРАБЛЕННЕ НІЧОГА»

Люблю часам у супермар
кетах вывучаць “чарнільныя”
этыкеткі ў вінных аддзелах.
Чым болей атрутнае і паскуд
нае змесціва, тым больш паэ
тычная назва:  “Асенні сон”,
“Вешнія  воды”,  “Прамяні
стае”... Зрэшты, бываюць ча
сам  налепкі  з  аб’ектыўнай
інфармацыяй.  У  Польшчы
бачыў  вялізныя  бутэлькі  з
этыкеткамі “Бык. Вінападоб
ны напой”.

Аднаго разу, стоячы каля
паліцы з пярэстымі бутэль
камі,  адчуў  на  сабе  чыйсь
позірк. Азірнуўся – за мной
стаяла прыбіральшчыца,  і ў
яе  вачах  было  столькі
гідлівай  шкадобы...  Відаць,
дома яе чакаў ягамосць, яко
га цікавіць зусім не знешні
выгляд шклатары.

А мне ўспомнілася, калі я
апошні раз купіў гэткую бу
тэльчыну  і  выпіў  яе  сам.
Адзін.

... Мой бацька, калі застаў
ся  зусім  самотны  ў  пустой
хаце,  памучыўся  яшчэ  год
паўтара  ды  ажаніўся  другі
раз.  Бога  ашукваць  грэх,  а
зямную ўладу – можна. І яны
патаемна ўзялі шлюб у касцё
ле, а ў сельсавет – не пайшлі.
Затое мелі права на два пры
сядзібныя ўчасткі. Здароўе
дазваляла іх апрацоўваць. І –
працавалі.  Здавалася  б,  ці
шмат  трэба  дваім  старым
людзям? Але ж не – як жа без
кароўкі. А дзе кароўка, там і
цялятка. І парсючок, не – два.
Бо ахватней ядуць, калі пара.
Само сабой – курачкі ды два
коцікі.  І сабачка, каб пільна
ваў. І ўсіх трэ карміць. Вось і

працавалі: аралі, сеялі, садзілі,
палолі, капалі, цягалі, вазілі.
Безумоўна,  усе  сваякі  былі
ўцягнутыя ў гэтую арбіту, гэ
тае “зачараванае кола”. А як
не ўпрагацца ў гэтыя аглоблі,
трэба ж дапамагаць старым
нямоглым  людзям.  А  гэтыя
нямоглыя  як  устануць  на
досвітку, то й працуюць да
паўночы, пакуль не падаюць,
амаль не распранаючыся, не
мыючыся і часам забываючы
ся пад’есці. Дзякаваць Богу,
што ён забараніў працаваць
у  нядзелю  ды  святы.  Але  ж
скацінка і тады есці просіць.
Склаўшы рукі не пасядзіш.

І вось аднойчы, пасля ка
пання бульбы ў дождж і хо
лад, стаяння раскірэчыўшыся
ў разоры, цягання мяхоў, я,
урэшце, сеў у цягнік, дабраў
ся  да  Вільні,  каля  вакзала
купіў за апошнія грошы вялі
кую  бутэльку  “чарніла”
“Рубін”,  дапоўз  да  свайго
жытла, адкаркаваў – і піў цэ
лымі шклянкамі. Я ненавідзеў
вёску, сялян, бульбу, разоры і,
як сапраўдны марксіст, прак
лінаў  “идиотизм  деревенс
кой жизни”. “Халера ясная, —
роспачліва думаў я, каўтаю
чы  цёмначырвоную  вад
касць, — чаму беларусы, калі
яны такія працавітыя, такія
бедныя? Ці не таму, што пра
цагалізм  мала  лепшы,  чым
алкагалізм? Што адзін, што
другі атупляе, гняце да зямлі,
у бруд і гной! Нездарма пра
ца  “ў  поце  чала”  лічыцца
праклёнам  боскім,  караю.
Працаголік нагадвае змяю,
што глынае свой хвост. Ён не
бачыць нічога паза ўласнай

працай, у яго ўжо не застаец
ца сіл скарыстаць вынікі, ды
яны  яго  ўжо  й  не  цікавяць,
яму дастаткова самога пра
цэсу...”

І дабілатакі бацьку праца,
выцягнула з яго жылы. А які
быў  дужы,  моцны  чалавек.
Дагэтуль даношваю ягоныя
кашулі, купленыя калісь, але
так і не апранутыя ні разу –
нагоды  не  было.  Завялікія
яны мне – прырода адпачы
вае на дзецях...

А  ягоная  ўдава  ўжо  на
смяртэльным ложку ўсё ма
рыла  –  от  каб  устаць  ды
прыдбаць парсючка...

Не хацелі і не ўмелі адпа
чываць пры жыцці – адпачы
ваюць цяпер вечным сном.

І  ніколі,  ніколі  не  адчулі
таго стану, які італьянцы на
зываюць  Dolce  far  niente  –
“салодкае нерабленне нічо
га”. Якраз паўднёвыя народы
гэта ўмеюць. Сам бачыў – як
хораша ўзбекскія аксакалы
разлежваюцца ў сваіх чайха
нах  пад  павольнадрымот
ную музыку...

І, між іншым, яны ўжо мелі
свае дзівосныя гарады (Са
марканд  ужо  мае  2700
гадоў!), астраномію і алгебру
тады, калі продкі нашых ся
лянпрацаголікаў  яшчэ
хадзілі ў скурах і карысталіся
палкамікапалкамі.

Вы не звярнулі ўвагі, што
самыя прывабныя літаратур
ныя  героі  –  Уленшпігель,
Швейк, Бендэр, — не “гарэлі
на працы”?

Пайду, пасяджу ў цяньку
пад яблынькай...

Алег Аблажэй

15 верасня  1068  году  ў
Кіеве незадаволеныя паліты
кай Ізяслава гараджане пады
маюць паўстанне, вызваля
юць з турмы папулярнага ў
народзе Ўсяслава  і садзяць
яго на кіеўскі пасад. Усяслаў
— адзін з галоўных персана
жаў беларускай гісторыі, по
лацкі князь, празваны Чарад
зеем за тое, што нібыта мог
абяртацца ваўком. Нават бу
дучы  кіеўскім  князем,  ён,
нібыта,  абяртаўся  ваўком  і
ўцякаў  дадому,  у  Полацк.
Усяслаў увесь час  імкнуўся
пашырыць абшары крывіцкіх
земляў, нападаў на Пскоў, за
хопліваў  Ноўгарад.  Падчас
бітвы на Нямізе пацярпеў па
разу ад Яраславічаў, тады яго
і захапілі ў палон і пасадзілі ў
кіеўскую турму. Зрэшты, доў
га на кіеўскім пасадзе не зат
рымаўся. Патрыятызм крыві
цкага княза перамог  і Ўсяс
лаў вярнуўся ў Полацк.

16 верасня 1745 году з’яв
іўся на свет расейскі вайска
водзец Міхаіл ГалянішчаўКу
тузаў.  Мала  хто  ведае,  што
«засвяціўся» Кутузаў  і ў на
шых краях. У канцы 18 ст. ён
быў засланы ў Вялікае Кня
ства  Літоўскае  ствараць
партызанскія атрады супраць
законнае ўлады. Пасля нейкі
час Кутузаў быў вайсковым
губернатарам  літоўскім  і
віленскім на акупаваных ра
сейскай  імперыяй  землях
Княства.

17 верасня 1857 году на
радзіўся расейскі тэарэтык
космасу  Канстанцін  Цыял
коўскі. Беларускія гісторыкі
звяртаюць увагу на яго па
ходжанне са старога шляхец
кага роду Цялкоўскіх.

18 верасня 1995 году на
загад новага кіраўніцтва Бе
ларусі самалётзнішчальнік
беларускіх ВПС збіў паветра
ны  шар,  які  пралятаў  над
краінай па ўзгаднёным мар
шруце міжнароднага мірна
га  мерапрыемства.  Экіпаж
шара — 2 чалавекі — загінуў
пры падзенні. Адным з пада
рожнікаў  быў  амерыканскі
ветэран вайны з гітлераўс
кай Германіяй.

Беларускія журналісты На
талля  Макушына,  Генадзь
Барбарыч і Анатоль Гатоўчыц
атрымалі  прэміі  імя  Змітра
Завадскага  «За  мужнасць  і
прафесіяналізм». Прэмію што
год даюць расейскі «Первый
канал» і ГА «Беларуская аса
цыяцыя журналістаў».

На здымку:   Наш калега
А.Гатоўчыц атрымлівае прэ-
мію з рук жонкі Завадскага
Святланы і расейскага журна-
ліста Паўла Шарамета. Мінск,
10 верасня 2007 году.

Непісьменнасць усё часцей сустракаецца на вуліцах беларускіх гарадоў.
На здымку: Шыльда на сталоўцы УВГП “Арыён” у Бабруйску. Верасень 2007 году. Фота чытача “Свабоды”.

22 верасня ў Луцку (Украіна) каля беларускаукраінскай мяжы пройдзе фэст беларускага року “Права быць свабодным”.
Імпрэза мае на мэце звярнуць увагу на права музыкаў на свабоду творчасці, на права людзей слухаць улюбёную музыку,

незалежна ад жадання (ці нежадання) уладаў.
«Права быць свабодным» пройдзе ў Луцку пад патранатам мясцовых гарадскіх уладаў. Выступы адбудуцца ў суботу 22

верасня з 15:00 да 24:00 у Цэнтральным парку імя Лесі Ўкраінкі. Для беларускіх гледачоў будзе арганізаванае месца пад
намётавы гарадок.

Вызначаны ўдзельнікі фэсту: ZET, Крама, Neuro Dubel, ULIS, Indiga, Znich, Tav.Mauzer, B:N:, Сьцяна (Беларусь) і Тінь Сонця
(Украіна). Шукаюцца магчымасці для ўдзелу зоркі ўкраінскай рокмузыцы.

Фэст будзе здымаць украінскае тэлебачанне. Але тэлевэрсію можна будзе пабачыць і на беларускім канале «БелСат», які
пачне працаваць напрыканцы году.

Ініцыятар правядзення фэсту  «Беларуская Музычная Альтэрнатыва». Партнёры: студэнцкая ініцыятыва «СтудФармат» і
«Еўрапейскае радыё для Беларусі».

Варта адзначыць, што ва Ўкраіну не трэба віза і штамп на выезд ва ўсе краіны свету. Для ахвочых паехаць будуць аргані
заваныя аўтобусы.

Інтэрнэт-старонкі фэсту: www.fest_svabody.livejournal.com,
www.myspace.com/fest_svabody. Сувязь з арганізатарамі праз эл. пошту fest.svabody@gmail.com

